Temeljem Statuta Centra za razvoj medija i analize i Manifesta Antikorupcijske mreže organizacija civilnog društva u Bosni i Hercegovini (ACCOUNT), Savjetodavni odbor ACCOUNTA donosi

Pravilnik o bodovanju prijavljenih novinarskih radova za novinarsku nagradu

Antikorupcijske mreže u BiH (ACCOUNT)
Ovim pravilnikom definiraju se kriteriji za bodovanje radova prijavljenih za novinarsku nagradu Antikorupcijske mreže u BiH. Ovaj pravilnik je javni dokument namijenjen članovima Ocjenjivačkog žirija Nagrade.

Svi pristigli radovi bit će bodovani od strane svakog člana Žirija posebno u roku od deset dana nakon zatvaranja konkursa. Svaki od radova iz svih kategorija bodovat će se na skali od 0 (nula) do 100 (stotinu) bodova.

Po tri rada iz svake kategorije sa najvećim brojem bodova ulaze u drugi krug ocjenjivanja, što je definirano Pravilnikom o novinarskim nagradama ACCOUNT-a.

Članovi Žirija će kod bodovanja voditi računa da su novinari koji učestvuju na konkursu prije svega poštovali važeće zakone Bosne i Hercegovine, novinarske kodekse i radili u interesu javnosti.

Svaki od pristiglih radova bodovat će se po jedinstvenoj skali za bodovanje navedenoj u ovom dokumentu.

	Kriterij
	Maksimalan broj bodova

	Originalnost/ekskluzivnost
	40

	Relevantnost i brojnost izvora
	30

	Kvalitet izvještavanja
	20

	Utjecaj
	10

	
	

	UKUPNO
	100


Originalnost/ekskluzivnost
Da li je tema originalna, do tada neistražena? Da li je novinar koristio drugačiji ugao da prikaže odranije poznate stvari? Da li su tema i informacije ekskluzivne?

Relevantnost i brojnost izvora
Da li je novinar dao priliku za komentar svim stranama koje se spominju u istraživanju? Da li su sagovornici relevantni da govore o temi? Da li su izvori (sagovornici i informacije) imenovani ili su anonimni? Da li postoje izvor i dokaz za svaki od navoda u istraživanju? 

Kvalitet izvještavanja
Da li novinar i koliko dobro koristi osnovne principe istraživačkih tekstova – lead, glavni citat, pozadinu, prelaze? Da li je novinar uspio pojednostaviti priču kako bi je svi mogli razumjeti a u isto vrijeme uključio sve bitne informacije, brojeve i navode? Da li koristi ilustriranje brojeva? Da li i na koji način koristi ilustracije/snimke i zvukove da dočara priču?

Utjecaj
Da li je priča lokalna ili pokazuje praksu i u drugim mjestima? Na koliki broj ljudi priča ima utjecaj? O kojem novčanom iznosu korupcije se radi?

Svoje ocjene članovi Žirija dostavljaju Savjetodavnom odboru koji potvrđuje konačni zbir i određuje po tri sadržaja iz svake kategorije koji ulaze u drugi krug odlučivanja.

Eldin Karić, direktor CRMA




 



